
AN-SENG-BALJIOKANINA KUPATIANI

A-doko COVID na sianiko nigrikate nion aro State Medical Experts Committee baksa tom-e

chanchion, nangchongmotgipa kamrangko ra-gatna nanganirang sokbaaha jekon janapatenga:-

A. A-doko da-onaking sak 340 sia gimikoni, sak 60 de Hospital-ona siakon rabaachim ine

parakataha. lan mongsongbate saani chinrang gnangoba noktangon jrip donge sannaniko
ra-na ru-utani gimin ong-a. Obostarangko am-e nikani jamano indake ku-patianiko on-atenga:

Saani chinko nikani skanggipa salko chane 8-gipa salonin saenggipa mandena aro
jinmarangnaba sabisini kengni ni bidingo talate on-na nanga. Saani chin ong-kata
skanggipa salko gimikan uie ra-na gita talatna nanggen.

Sal 8-gipani gisepo onggipa saani chinrang 1. rang-san bilgria aro neng-ani baria. 2. Saani
chinrang ong-kataoni rang-san bilongbata. 3. Gitcham gita dakgija gitalgipa saani chinko
nikani. 4. sin-a ding-a dakani baridapa. 5. Gusua baridapa. 6. ka-tong saa. 7. Skang gita
ong-gija rang-sitao nengnikani. Indakgipa saani chinrangko man-genode taraken
sanenggipa Doctor ba songni Medical Officer-ko uiatchina ku-patiatenga. Maming
ru-utatgija bakan indaka obostao sananiko on-jolna gita nanga.

Saenggipa aro uko nirokenggipa ia indake kenbegnigipa saani chinrangna mikrakbena
nanga aro sananiko am-na nangchongmota. Tik somoio saenggipa mandena samko
on-na mangenode, hospital-chi ra-angani aro oxygen/ICU on-anikoba komiatgen.
Mongsongbate, ian mande siaoniko komiatna gitaba dakchakgen.

B. Kosako janapgipa bakrangko namrenge ra-gija COVID sabisina daksamsoani niamrang gita

jarrikchina, janapatenggipa niamrangko ta-raken gipatna nangenga:

lani bidingo gimik kam ka-chakatenggipa frontline worker-rang aro nokoni nokona re-e
kam ka-enggipa manderangna namedake talatna nanggen. Saenggipa mandena uamang
kengnigipa chinrang aro seng-nang sananiko am-ani gimin uiatna nanggen. Saani
skangipa sal 7 rangna badiabade ramram dake sananiko nangainaba gnang, indiba
sanapani sal 8 gipaoba saobarangde bilonggaknaba man-aia. lan saenggipa mandena
kenbegni salrang ong-a.

Gimik Private Sanenggiparangkoba COVID-ni kenbegni chinrangko nichina aro uani kri
mandena ku-patianiko on-china uiatna nanggen.

Saani chinrangko sengnang ma-sina aro sanna gita, ia am-e man-giminrangko Niamni bak
ba ja-rikna nanggiparang dakatchina.

